
ЗМЕНЫ ПОПЫТУ I ПРАПАНОВЫ. Вельмі важна 

размяжоўваць змены ў патрабаванай ці прапанаванай 
колькасці тавару змены попыту і прапановы. Напрыклад,   
зніжэнне   цаны тавару  прывядзе  да   павелічэння 
патрабаванай колькасці тавару,  але не створыць новай   
крывой   попыту.    На мал.  2.34  (а) гэта паказана рухам 
уздоўж крывой попыту з пункта А да пункта В. Такая  з'ява  
называецца  пашырэннем попыту. Аднак калі, напрыклад, 
ёсць рост даходаў,   што   выклікае   павышэнне   попыту   
пры   ўсякай цане, то будзе і зрух крывой попыту ўправа, 
бо гэта творыцца   новы   попыт.   Такая з'ява называецца 
ростам попыту.  Гэтыя прынцыпы такія самыя і для 
прапановы. 
Рух уздоўж крывой прапановы 
называецца пашырэннем ці 
звужэннем прапановы, а зрух 
да новай крывой   прапановы   
называецца ростам ці 
зніжэннем прапановы. Так,  на 
мал.  2.34 графікі (а) і (в) 
рэпрэзентуюць змены 
патрабаванай і прапанаванай 
колькасці тавараў, а графік (б) 
і (г) – змены ў попыце і 
прапанове. 
 
Мал. 2.34. Змены ў патрабаванай ці 
прапанаванай колькасці тавару 
параўнальна з зменамі попыту і 
прапановы.  
Ha (a) i (в) змена цаны тавару выклікае 
змену ў патрабаванай ці прапанаванай 
колькасці тавару. На (б) { (г) змена 
жадання ці магчымасці ў попыце ці прапанове выклікае з’яўленне новага попыту ці 
прапановы, калі па той самай цане можа патрабавацца ці прапаноўвацца іншая 
колькасць 

 
ЭЛАСТЫЧНАСЦЬ. Межы, да якіх патрабаваная ці 

прапанаваная колькасць тавару змяняецца ў адказ на 
змены цаны, могуць значна розніцца залежна ад 
эластычнасці попыту ці прапановы. 

ЗМЕНЫ РЫНКАВЫХ ЦЭНАЎ 

ЧАТЫРЫ МАГЧЫМАСЦІ ДЛЯ ЗМЕНЫ. Калі мы 
разглядаем усе магчымыя змены попыту і прапановы, 
відавочна, што магчымы толькі чатыры асноўныя зрухі 
раўнавагі. Яны праілюстраваны на мал. 2.35. 
Пры роўнасці іншых чыннікаў рост попыту прывядзе да 

пашырэння прапановы, і больш тавару будзе прапанавана 
па больш высокай цане (мал. 2.35 (а)). Зніжэнне попыту 
прывядзе да звужэння прапановы, і менш тавару будуць 

купляць па больш нізкай 
цане (мал. 2.35 (6)). I 
наадварот, рост прапановы 
прывядзе да пашырэння 
попыту, і больш тавару 
будзе патрабавацца па 
больш нізкай цане (мал. 
2.35 (в)). 
А зніжэнне прапановы 
вядзе да звужэння попыту, і 
менш тавару купляецца па 
больш высокай цане (мал. 
2.35 (г)). Калі вы вернецеся 
да дэтэрмінантаў попыту і 
прапановы, то ўбачыце, якія 
фактары маглі выклікаць 
гэтыя змены. Ці здолееце 
вы правільна вызначыць, да 

якога графіка (мал. 2.35) належыць кожны з чатырох 
наступных прыкладаў? Які графік ілюструе ўплыў на 
рынак: 

(і) кампутараў — пасля ўдасканалення крэмневых 
чыпаў; 

(іі) таматаў — у неспрыяльнае лета; 
(ііі) біфштэксаў — пры росце даходаў спажыўцоў; 
(iv) бульбы — пры росце даходаў спажыўцоў? 

Правільныя адказы: (і)(в);  (іі)(г); (ііі)(а); (iv)(б). 
(Памятайце, што бульба звычайна лічыцца ніжэйшым 
таварам.) 
 
Мал. 2.35 Змены раўнавагі.  
(а) У выніку павышэння попыту больш тавараў купляецца па вышэйшай цане 
(б) У выніку зніжэння попыту менш тавараў купляецца на ніжэйшай цане 
(в) У выніку павышэння прапановы больш тавараў прапануецца па ніжэйшай цане  
(г) У выніку зніжэння прапановы менш тавараў прадаецца па вышэйшай цане       

 



218  
 
ЗВЫЧАЙНАЯ ПАМЫЛКА. Часта мы чуем памылковае 

разважанне: "Калі расце прапанова (мал. 2.35 (в)), цана знізіцца, 
але пры зніжэнні цаны больш тавару будзе патрабавацца. Гэты 
рост попыту падыме цану, а павышэнне цаны выкліча зніжэнне 
попыту і г. д. Такім чынам, нельга сказаць, якім будзе эфект 
першаснага росту прапановы". 

Гэтае разважанне блытае змены прапановы і попыту з 
рухам уздоўж крывых прапановы і попыту. Першасны рост 
прапановы не выкліча змены попыту. Напрыклад, 
удасканаленне тэхналогіі азначае, што нашмат больш кішэнных 
калькулятараў можа быць прапанавана па вельмі нізкіх цэнах. 
Гэта не мяняе ўмоваў попыту — напрыклад, не павялічвае 
даходаў людзей. Наадварот, гэта азначае, што пастаўшчыкі 
кішэнных калькулятараў займеюць іх нашмат больш на продаж, 
дзеля чаго яны знізяць цэны. Гэта спародзіць патрэбнасць у 
большай іх колькасці. Калі не здарыцца далейшых зменаў, будзе 
дасягнута новая раўнавага і больш калькулятараў будзе 
купляцца па ніжэйшай цане. 

СКЛАДАНЫЯ ЗМЕНЫ. Мы маглі прыходзіць да цвёрдых 
высноваў у паказаным аналізе таму, што трымаліся правіла 
ceteris paribus, г.зн. разглядалі толькі адно змяненне за раз. 
Вядома, што змяняцца, магчыма, будзе больш за адзін фактар. 
Дапусцім, напрыклад, што назіраецца вялікі рост попыту на 
яблыкі ад паспяховай (прамацыйнай) рэкламнай кампаніі, якая 
спрыяла яму. У той самы год сабралі нечакана багаты ўраджай 
яблыкаў. Якім будзе канчатковае ўздзеянне на раўнавагавую 
цану(гл.мал.2.36)? 

Калі вы разгледзіце мал. 2.36, то ўбачыце, што абодва 
графікі могуць служыць ілюстрацыяй прыведзенага намі 
прыкладу. Аднак, хоць патрабаваная і прапанаваная колькасць 
тавару павялічваецца ў абодвух выпадках, на мал. 2.36 (а) цана 
паніжаецца, а на мал. 2.36 (б) — павышаецца. 

Пры разглядзе шматскладовых зрухаў крывых попыту 
і прапановы немагчыма прыйсці да цвёрдай высновы 
наконт іх уплываў на раўнавагавую цану, калі толькі мы не 
ведаем дакладнай велічыні зменаў. 

Вынікі гэтага палажэння вельмі важныя для тых, хто 
вывучае эканоміку. Дапусцім, што вас папрасілі выявіць уплыў 
некалькіх зменаў на попыт і прапанову якога-небудзь тавару. 3 
мал. 2.36 безумоўна вынікае, што немагчыма прыйсці да 
цвёрдай высновы, калі толькі абедзве змены не будуць рухацца 
ў адным кірунку; напрыклад, рост прапановы адначасова з 
ростам попыту напэўна выкліча зніжэнне раўнавагавай цаны. 

прыклад, растлумачце найперш ўплыў росту попыту і 
намалюй графік, які б ілюстраваў яго. Потым растлумачце 
ўплыў росту прапановы і намалюйце яшчэ адзін  графік,  каб 
праілюстраваць гэта. Заўсёды трымайцеся правіла тлумачыць 
адну рэч за раз, калі толькі вы не маеце дакладных звестак 
наконт попыту і прапановы. 

 
 
 
 
 
 
 
 
 
 
 

 
 

Мал. 2.36 Складаныя зрухі попыту і прапановы 
У абодвух выпадках ёсць рост попыту і прапановы, але на (а) гэта выклікае зніжэнне 
раўнавагавай цаны, а на (6) — павышэнне раўнавагавай цаны. Гэта адбываецца таму, 

што мы маем розныя велічыні зрухаў попыту і прапановы 
 

 
 

 

 

 

 

 

 

 

 
 

Мал. 2.37  
 
ВЫВУЧЭННЕ ШМАТСКЛАДОВАГА ВЫБАРУ. Калі ў 

вашым даследванні ёсць элемент шматскладовага выбару, 
вельмі верагодна, што вы можаце апынуцца перад графікам, 
падобным да мал. 2.37. У гэтым выпадку мы можам адказваць 
на пытанні па шматскладовых зменах попыту і прапановы, бо 
будзем ведаць дакладную   іх   велічыню (велічыні паказаны 
на графіку). Дапусцім, што пытанне было наступнае: 
На мал. 2.37 пункт О адлюстроўвае першасную 
раўнавагавую цану маргарыну. Аднак многія людзі 
не хочуць спажываць   масла,   бо  ў прэсе з’явілася  

Якое тут выйсце? Адказ у тым, каб тлумачыць адно змяненне за 

раз. У прыведзеных выпадках, шмат артыкулаў пра яго шкоднасць. У 
той самы час вельмі вырасла цана алеяў, з якіх вырабляецца 
маргарын. Якой будзе новая раўнавагавая цана? А? В? C? D? E? 

Лепш за ўсё адказаць на пытанне, пачаўшы з вызначэння 
становішча пункта О і не зважаючы на іншыя крывыя — SS і DD. А 
потым — адказваць на пытанне крок за крокам. Публікацыі ў прэсе 
паўплываюць на зніжэнне попыту на масла і, адпаведна, на 
павышэнне попыту на маргарын; мы, такім чынам, прыйшлі да 
перасячэння крывых SOSO і D1D1. Рост цаны на алеі знізіць прапанову 
маргарыну, што вядзе нас у пункт Е, які і ёсць правільны адказ. 

Калі да гэтага графіка будзе пастаўлена шмат пытанняў, заўсёды 
памятайце, што трэба пачынаць з першаснай раўнавагі О. А потым 
рабіце так, як было паказана. 

УПЛЫЎ ЧАСУ НА ЦЭНЫ 

СПАЗНЕННЕ. Часта, каб зрэагаваць на змену попыту, прапанове 
патрабуецца час. Спазненне будзе неаднолькавае, залежна ад таго, які 
прадукт мы з вамі разглядаем. Можна вызначыць два тыпы 
рэагавання. 

а) Спазненне на адзін перыяд. Яно звязана з 
сельскагаспадарчай прадукцыяй, калі прапанова ў адзін перыяд 
залежыць ад таго, якім быў попыт у папярэдні перыяд. Напрыклад, 
назіраецца рост попыту на авёс. Гэта выкліча рост цаны, але з боку 
прапановы хуткай рэакцыі не будзе; трэба пачакаць, пакуль новы авёс 
будзе пасеяны і вырашчаны. Тады пад час наступнага ўраджаю будзе 
імклівая рэакцыя на мінулагодні рост цаны. Перыяд — гэта не 
абавязкова год. Калі б разгляданым прадуктам тут была драўніна, то, 
каб вырасціць новыя дрэвы, неабходна намнога больш часу, чым год. 

б) Расцягнутае спазненне. Яно звязана з прамысловымі 
таварамі. Напрыклад, калі назіраецца рост попыту на аўтамабілі, 
вытворцы могуць адрэагаваць на яго больш інтэнсіўнай працай за 
водаў. Калі ж гэта не задаволіць попыту, з павелічэннем прапановы 
трэба будзе пачакаць: каб пабудаваць новыя заводы, не абходны час. 
Тут рэакцыя больш складаная і расцягнутая ў часе. 

СПАЗНЕННЕ I ЦЭНЫ. Прасцей разглядаць спазненні на адзін 
перыяд. Магчымы эфект паказаны на мал. 2.38. Дапусцім, што графік 
ілюструе попыт і прапанову аўса. Рух ад DD да D1D1 сведчыць пра 
ўплыў росту попыту на авёс. Аднак пад час збору ўраджаю прапанова 
аўса цалкам фіксаваная і можа быць паказана 

вертыкальнай крывой прапановы S1. Адзіная рэакцыя 
рынку, такім чынам, — рост цаны да Е1, але змены прапановы 
няма. Убачыўшы рост попыту, фермеры па сеюць больш аўса, 
і ў наступным годзе прапанова будзе большая, а мы апынемся 
ў пункце Е2. Такім  чынам,   павелічэнне прапановы  ў годзе  2  
было выклікана ростам попыту ў годзе 1. 

Гэта развіццё ідэі эластычнасці прапановы, якую мы 
тлумачылі ў   раздзеле 10. Далейшае   паглыбленне  тэмы   
абмяркоўваецца ў канцы раздзела. 

УМЯШАННЕ ЎРАДА 
Ў РАЎНАВАГАВЫЯ ЦЭНЫ 

ПРАБЛЕМА. Мы бачылі, што цэны выконваюць важную 
ролю пры размеркаванні тавараў, якіх не хапае для розных 
спажыўцоў ці карыстальнікаў. Аднак даход размеркаваны 
няроўна, і нават калі тавары ёсць у наяўнасці, людзі могуць не 
мець магчымасці купіць іх. Калі гэта жыццёва неабходныя 
тавары, то дэмакратычнаму ўраду цяжка ўстрымацца ад 
умяшання. Дапусцім, напрыклад, што арэндная плата надта 
высокая і людзі не могуць дазволіць сабе мець жыллё. Урад 
можа пабудаваць больш дамоў, аднак гэта вельмі дорага. Таму 
ўрад можа лёгка спакусіцца на тое, каб развязаць праблему 
праз замарожванне рэнты на роўні, ніжэйшым за 
раўнавагавую цану. Мэта гэтай часткі раздзела — 
прадэманстраваць, як такое ўмяшанне амаль непазбежна 
спараджае непажаданыя эфекты. 

Усялякую цану, штучна ўведзеную законам, можна 
назваць адназначнай цаной. Калі ўлады вызначаюць цэнавы 
максімум, гэта можна назваць максімальнай цаной, а калі 
вызначаецца цэнавы мінімум — мінімальнай цаной. 

                              Колькасць  

Мал. 2.38. Уплыў часу на 
раўнавагавую цану 

МЭТЫ. Урады не замарожваюць цэны на нізкім роўні абы 
як; часам яны падымаюць іх на штучна высокі ровень. Цалкам 
магчыма, што ўрад можа зрабіць некаторыя цэны завышанымі, а 
некаторыя заніжанымі. Гэта таму, што ўрад мае розныя 
палітычныя мэты. 

а) Таннасць. Мэтай урада можа быць утрыманне цаны 
тавару на вельмі нізкім роўні, каб большасць людзей магла 
дазволіць сабе набыць тавар. 

б) Падтрыманне даходаў. Урад можа імкнуцца да таго, 
каб даходы вытворцаў былі больш высокія, чым гэта гарантавалі 
б рынкавыя цэны. Часта гэта датычыць даходаў у сельскай 
гаспадарцы. 

в) Цэнавая стабільнасць. Цана тавару можа розніцца з 
цягам часу, напрыклад, цана сельскагаспадарчых прадуктаў. 
Урад можа пажадаць скасаваць гэтыя адрозненні ў інтарэсах як 
вытворцаў, так і спажыўцоў. 

МАКСІМАЛЬНЫЯ ЦЭНЫ. Урады многіх краінаў часта 
ўмешваліся ў эканоміку, каб зафіксаваць цану пэўнага тавару 
ніжэй раўнавагавага роўню. Трапныя прыклады гэтаму можна 
знайсці ў ваенныя часы. У Вялікабрытаніі пад час Другой 
сусветнай вайны амаль усе тавары былі ў дэфіцыце. Калі б цана 
такога важнага прадмета ўжытку, як мяса, не кантралявалася, то 
хутка дасягнула б такіх памераў, што мяса зрабілася б 
недасягальным для многіх. На мал. 2.39 гэта паказана як цана ОТ. 
Максімальная цана паказана як ОR. Пры гэтай цане спажыўцы 
хацелі б купіць ОN, але вытворцы, гатовыя раней прапанаваць 
ОМ па цане ОТ, цяпер жадаюць прапанаваць толькі ОL. Так 
узнікла перавышэнне попыту LN. Цана, такім чынам, зніжаецца, 
каб выканаць сваю функцыю размеркавання, і трэба карыстацца 
іншым спосабам. Такая цана магла прывесці да доўгіх чэргаў 
каля мясных крамаў ці да з'яўлення мяснікоў, якія абслугоўвалі б 
толькі сваіх сталых кліентаў. Гэта часта і здаралася — у Савецкім 
Саюзе і іншых камуністычных краінах, дзе цэны трымаліся на 
нізкім роўні, нягледзячы на змены прапановы. Таму даводзілася 
шукаць новыя спосабы размеркавання, такія, як абмежаванне 
продажу мяса пэўнымі днямі тыдня, скарачаючы адпаведна 
попыт. Цяжкасці, якія перажываюць гэтыя краіны, рухаючыся да 
стварэння рынкавых механізмаў, чарговы раз сведчаць, да чаго 
можа прывесці ўмяшанне ў дзейнасць гэтых механізмаў. 

а) Кантроль часоў вайны. Пад час Другой сусветнай вайны 
Вялікабрытанія   прыняла   сістэму   картак.    Гэта   азначала,    
што 

спажыўцы ў дадатак да грошай павінны былі мець 
спецыяльныя карткі, выпушчаныя ўрадам, якія давалі ім 
права купляць пэўную колькасць мяса ў тыдзень. Была 
створана своеасаблівая цана: грошы-плюс-картка. Попыт 
можна было лёгка скараціць да неабходнай велічыні, 
рэгулюючы колькасць картак. На мал. 2.39 гэта паказана 
новай крывой попыту D1. I, такім чынам, была знойдзена 
разнавіднасць раўнавагі. Але гэтая сістэма мае свае 
недахопы; напрыклад, картка вызначала колькасць мяса, але 
не яго якасць. 

б) Кантроль арэнднай платы. 
Такі кантроль дзейнічаў не толькі 
пад час вайны. У Вялікабрытаніі 
кантроль арэнднай платы існаваў 

з часоў Першай сусветнай вайны. 
Аднак гэта зусім не забяспечыла 
танных кватэраў усім, наадварот, 
людзям было вельмі цяжка зняць 
памяшканне. Уладальнікі лічылі 
за лепшае прадаваць дамы, чым 
здаваць іх у арэнду па нізкіх 
цэнах, так што той, хто меў 
памяшканне, трымаўся за яго 
моцна. Таму кантроль арэнднай 
платы меў абсалютна не той 
вынік, на які быў разлічаны. 
Падобны кантроль у Францыі 

прывёў да скарачэння будаўніцтва жылля паміж 1914 і 1948 
гадамі. А кантроль арэнднай платы ў Вялікабрытаніі прывёў 
да глыбокіх дэфармацыяў на рынку жылля. 3 гэтай 
прычыны, у прыватнасці, налічваецца мноства часовых 
кватэранаймальнікаў. Урад кансерватараў ліквідаваў рэшткі 
такіх абмежаванняў у 1988 годзе. Застаецца чакаць, які будзе 
вынік гэтых дзеянняў. 

в) Працэнтная стаўка. У сярэднявеччы царква лічыла 
грахом браць працэнты за пазычаныя грошы, грахом 
хцівасці. Таму, пачынаючы з XVI стагоддзя, многія краіны 
ўстанавілі максімальны працэнт, пад які дазваляецца даваць 
пазыку. Найлепшы прыклад гэтаму — нядаўні Акт Q у ЗША, 
скіраваны на тое, каб людзі маглі атрымліваць крэдыты пад 
нізкі працэнт. Недахоп жа такіх захадаў — што для іх часта 
не ставала фондаў. У 1981 годзе ЗША 

I М        N 
Колькасць 
Мал. 2.39 Перавышае попыту і 

карткавая сістэма 
Цана, устаноўленая на роўні, 

ніжэйшым за раўнавагавы, выклікае 
перавышэнне попыту LN. Крывая D1 

дэманструе, як можна вызначыць 
штучную раўнавагу шляхам увядзення 

карткавай сістэмы 

пачалі пакрысе касаваць абмежаванні працэнтнай стаўкі. 
МІНІМАЛЬНЫЯ ЦЭНЫ. Калі ўрад вызначае мінімум   

ніжэй. 
якога цана не можа 
апускацца   
і знаходзіцца вышэй 
раўнавагавай цаны, тады 
ствараецца перавышэнне 
прапановы. Гэта 
праілюстравана на мал. 
2.40. Тут цана была 
зафіксаваная на роўні 
ОТ, што выклікала па-
мяншэнне попыту з ОМ 
да OL. Аднак пры 
высокай цане вытворцы 
гатовыя прадаваць больш і прапанова расце да ON. 
Перавышэнне прапановы паказана лініяй АВ. Разгледзім   тры   
прыклады гэтага. 
а) Цэны на сельскагаспа-дарчую прадукцыю. У ЗША і Еўропе 

ўрады нярэдка ўстанаўлівалі гарантавана высокія цэны на 
сельскагаспадарчую прадукцыю, каб абараніць даходы 
фермераў.Агульная сельскагаспадарчая палітыка (АСП) у 
краінах ЕЭС робіць тое самае, і еўрапейцы знаёмыя з 
перавышэннем прапановы, якое яна стварае ў выглядзе "гораў 
масла" і "азёраў віна (гэта больш падрабязна разглядаецца ў 
наступным раздзеле). 
б) Мінімальная заработная плата. Там, дзе заробкі вельмі 

маленькія, урад можа спрабаваць палепшыць жыццё працоўных, 
устанавіўшы мінімальную заработную плату. Гэта, аднак, можа 
прымусіць работадаўцаў наймаць менш работнікаў, замяніўшы 
іх іншымі фактарамі вытворчасці. Так што той, хто працуе, 
можа мець лепшыя ўмовы, але частка работнікаў пазбавіцца 
працы. Гэта праілюстравана на мал. 2.40. Паводле графіка не 
толькі менш людзей маюць працу, але і колькасць грошай, што 
выплочваюцца ў якасці заробку, зрабілася меншай. Калі ОТ - 
мінімальная заработная плата, то агульная сума грошай; 
выплачаных у якасці гэтай заработнай платы, - OTAL, а пры 
больш нізкай стаўцы заработнай платы OR выплачаная сума - 
OREM. 
У ЗША Мілтан Фрыдман (Milton Friedman) сцвярджаў, што 

рэгуляванне мінімальнай заработнай платы прывяло да 
значнага 

скарачэння занятасці сярод негрыцянскага насельніцтва маладога 
ўзросту і зменшыла колькасць грошай, выплачаных у якасці 
заробку, як мы бачылі на мал. 2.40. У Вялікабрытаніі быў прыняты 
"Закон аб радах па заработнай плаце" 1969 года з мэтай 
вызначэння мінімальнай заработнай платы ў такіх галінах 
эканомікі, як сельская гаспадарка і грамадскае харчаванне, дзе 
заробкі былі нізкія. Згодна з гэтым законам вызначаўся ровень 
мінімальнай заработнай платы для трох мільёнаў працоўных. 
Аднак кансерватыўны ўрад палічыўся з сцверджаннем Мілтана 
Фрыдмана і скасаваў у 1980-х гадах у многіх галінах эканомікі 
рады па заработнай плаце, спадзеючыся, што гэта знізіць рОвень 
беспрацоўя. 

в) Курсы валютаў. Калі кошт (абменны курс) валюты 
фіксаваны ўрадам, цалкам верагодна, што ён быў завышаны або 
заніжаны. Дапусцім, што рурыт, грашовая адзінка Рурытаніі 
(умоўная грашовая адзінка ўмоўнай краіны — рэд.) мае сапраўдны 
кошт 10 рурытаў = 1 фунт стэрлінгаў, ці 1 рурыт =10 пені. Аднак 
урад Рурытаніі настойвае на абменным курсе 2 рурыты = 1 фунт, 
што робіць 1 рурыт роўным 50 пені. Пры такім курсе брытанскія 
тавары і адпачынак у Вялікабрытаніі будуць вельмі прывабныя для 
жыхароў Рурытаніі. Але ж ніхто не захоча абменьваць фунты на 
рурыты па такім курсе, калі толькі не пажадае плаціць за 
рурытанскія тавары ў пяць разоў больш за іх рэальны кошт. Так 
што гандаль паміж дзвюма краінамі будзе немагчымы. 

Многія былыя краіны камуністычнага блока Усходняй 
Еўропы мелі нерэальныя абменныя курсы, накшталт толькі што 
апісанага. I ў грамадзянаў гэтых краінаў амаль не было 
магчымасцяў атрымліваць фунты ці даляры, каб купляць 
імпартныя тавары ці падарожнічаць за мяжою. Замежная валюта 
паступала ад турыстаў, гатовых абменьваць сваю валюту па 
нерэальным курсе, каб наведаць якуюсь з гэтых краінаў. Экспарт і 
імпарт вызначаліся асобнымі дамовамі паміж урадамі ці 
кампаніямі. Цяжкасці з вызначэннем рэальнага абменнага курсу 
прывялі да амаль поўнай катастрофы савецкага рубля (гл. Пытанні 
ў канцы раздзела). 

ЧОРНЫ РЫНАК. Калі ўрад умешваецца ў цэнавызначэнне і 
ўстанаўлівае завышаную або заніжаную цану, то заяўляе пра сябе 
іншая цана, па якой прадаўцы гатовыя прапаноўваць тавар, а 
спажыўцы купляць яго. Гэта таму, што адназначныя цэны 
ствараюць глебу для існавання так званых чорных рынкаў, бо 
людзі, каб абысці дзяржаўную цану, пачынаюць займацца 
незаконнай дзейнасцю. 

Пад час Другой сусветнай вайны, калі панавала карткавая 

сістэма, у ЗША, Вялікабрытаніі і акупаванай Еўропе актыўна 
дзейнічалі чорныя рынкі. З прычыны кантролю над арэнднай платай 
патэнцыяльныя наймальнікі жылля схітраліся плаціць уладальнікам 
за "мэблю і выгоды" ці за "выраб ключоў", каб мець жыллё. У ЗША 
абмежаванне працэнтнай стаўкі часта прымушала банкі вынаходзіць 
іншыя стымулы, каб залучыць кліентаў. Патэнцыяльным дэпазітарам 
нярэдка прапаноўваліся падарункі за адкрыццё рахунку. Падарункі 
былі розныя: ад тостэраў да, у адным выпадку, "Ролс-Ройса". Вы 
можаце даведацца пра дзейнасць чорнага рынку, калі паспрабуеце 
купіць білеты на Ўімблдонскі турнір ці Кубак свету па футболе. 

Калі мы звернемся да завышаных цэнаў, то знойдзем спробы 
абысці іх. Усе, хто наведваў краіны Усходняй Еўропы, ведаюць пра 
спробы іх жыхароў купляць замежную валюту па цэнах чорнага 
рынку. Завышаны ровень заработнай платы таксама тоіць у сабе 
складанасці; напрыклад, нярэдка людзей наймаюць на працу 
нелегальна, прычым не толькі плоцяць ім менш, але і ўрад 
недалічваецца грошай, што атрымаў бы ў выглядзе падаходнага 
падатку. Работадаўцы абыходзяць закон, наймаючы таксама 
надомных работнікаў. Ровень заработнай платы за такую працу часта 
надта нізкі. Штучна высокія цэны Агульнай Сельскагаспадарчай 
Палітыкі (АСП) раз-пораз прыводзяць да таго, што Еўрапейская Рада 
сама мусіць шукаць, як пазбавіцца лішніх тавараў. Прыкладам таго 
можа служыць продаж масла па нізкіх цэнах у краіны СНД. 

Усё гэта не чорны рынак у звычайным сэнсе, але гэтыя прыклады 
ілюструюць цяжкасці, з якімі звязана ўмяшанне ў раўнавагавыя цэны. 

СТАБІЛІЗАЦЫЯ ЦАНЫ. Сельскагаспадарчая прадукцыя часта 
— аб'ект непланаваных зменаў у прапанове, г.зн. з такіх прычынаў, як 
надвор'е і хваробы, рэальны ўраджай года можа быць меншы ці 
большы ад запланаванага фермерамі. Калі мы возьмем прадукт з 
параўнальна неэластычным попытам, напрыклад пшаніцу, то 
параўнальна невялікія змены ў прапанове могуць выклікаць вялікія 
змены ў цане. Гэта пададзена на мал. 2.41. SO адлюстроўвае 
запланаваную прапанову, калі фермеры хочуць вырасціць 20 мільёнаў 
тонаў па цане 260 фунтаў за тону. Кепскі ўраджай можа зменшыць 
прапанову да S2, а добры падняць яе да S1. Высокія цэны кепскіх 
гадоў могуць задаволіць фермераў, аднак дрэнна адаб'юцца на 
спажыўцах, нават абернуцца для іх голадам. I хоць спажыўцы могуць 
быць задаволеныя нізкімі цэнамі ва ўрадлівыя гады, гэта пагражае 
многім фермерам банкруцтвам. 

Такім чынам, уяўляецца, што 
пажадана стабілізаваць цэны і 
даходы. Гэта можа быць зробленае 
кааператывамі вытворцаў ці 

ўрадавымі ўстановамі. Дапусцім, што мы маем сітуацыю, якую 
рэпрэзентуе S1 на мал. 2.41 — пры агульнай прапанове 25 
мільёнаў тонаў. Калі б дзяржаўная ўстанова купіла і прыхавала 
5 мільёнаў тонаў, то гэта падняло б цану да 260 фунтаў за тону. 
Дапусцім таксама, што ў наступным годзе ўраджай быў вельмі 
кепскі і ў наяўнасці толькі 15 мільёнаў тонаў. Выкінуўшы на 
рынак тыя 5 мільёнаў тонаў, што былі прыхаваны годам раней, 
дзяржаўная ўстанова зможа ўтрымаць цану на роўні 260 фунтаў 
за тону і, такім чынам, стабілізуе становішча. 

Такую палітыку няпроста праводзіць, бо цяжка вызначыць 
правільную цану прадукту і нялёгка зарыентавацца, колькі яго 
трэба скупляць або выстаўляць на рынак. Аднак даволі шмат 
падобных схемаў спрабавалі ажыццявіць. (Гэта больш 
падрабязна разглядаецца ў наступным раздзеле.) 

ПАДАТКІ I СУБСІДЫІ 

ВІДЫ ПАДАТКАЎ. Падаткі падзяляюцца на дзве. 
асноўныя групы: прамыя і ўскосныя. Прамыя падаткі — гэта 
такія падаткі, што бяруцца беспасярэдне з даходаў людзей, і 
найважнейшы з іх — падаходны. Ускосныя падаткі — гэта такія 
падаткі, што бяруцца з выдаткаў. Тут мы будзем разглядаць 
толькі падаткі на выдаткі і іх уздзеянне на попыт і прапанову. 
(Больш поўна падаткі абмяркоўваюцца ў другой частцы кнігі, 
раздзел 13.) 

Два найбольш важныя ўскосныя падаткі ў Вялікабрытаніі 
— падатак на дадатковую вартасць (ПДВ) і акцызны падатак. 
ПДВ — гэта падатак ad valorem (па кошце), г.зн. ён 
вызначаецца як працэнт ад прадажнай цаны тавару. Акцызны 
падатак — гэта спецыфічны падатак, які вызначаецца на адзінку 
тавару, незалежна ад яго цаны; напрыклад, аднолькавы 
акцызны падатак бярэцца з літра віна незалежна ад таго, 
марачнае яно ці звычайнае сталовае. 

Мал. 2.41. Стабілізацыя 
цаны і даходу 

ПДВ бярэцца з бальшыні тавараў, з выняткам некаторых 
тавараў першай неабходнасці. Акцызны падатак бярэцца 
пераважна з алкаголю, тытуню і бензіну (гідракарбонавых 
аліваў). ПДВ бярэцца пасля акцызу, і, такім чынам, пакупнік 
урэшце плоціць падатак на падатак. Такія тавары, як бензін, 
абкладаюцца і спецыфічным падаткам, і падаткам па кошце. 

ЭФЕКТ ПАДАТКУ. Калі мы хочам паказаць уплыў 
падатку на попыт і прапанову, то гэта робіцца рухам крывой 
прапановы па вертыкалі ўверх на велічыню падатку. Падатак 
можна разглядаць як кошт вытворчасці. Вытворца павінен 
плаціць арэндную і заработную плату, а таксама падатак 
дзяржаве. Эфект ускосных падаткаў прадэманстраваны на мал. 
2.42. 

На графіку (а) спецыфічны падатак — 1 фунт — падняў 
крывую прапановы з S да S1, і новая крывая прапановы на 1 
фунт вышэй старой у кожным пункце. На графіку (б) вы 
бачыце эфект 50%нага падатку па кошце: новая крывая 
прапановы ўсё больш аддаляецца ад старой з ростам цаны. 

 

Мал. 2.42. Падаткі і крывыя прапановы 
(а) Паказвае эфект спецыфічнага падатку ў 1 фунт, а (б) 

паказвае эфект 50%нага падатку па кошце 

СФЕРА ДЗЕЙНАСЦІ ПАДАТКУ. Выраз "сфера дзейнасці 
падатку" датычыць тых, хто абкладаецца падаткам. 
Фармальная (ці юрыдычная) сфера дзейнасці падатку — 
чалавек, які паводле закону павінен плаціць гэты падатак. У 
выпадку з алкаголем, напрыклад, гэта — вытворца ці 
імпарцёр. Аднак магчыма, што падатак цалкам (ці частка 
падатку) будзе накладзены на спажыўца;   тады   кажуць,   што   
сфера   дзейнасці   зрушылася   так,   што 

сапраўдная сфера (ці цяжар) падатку цалкам ці часткова — на 
спажыўцу. 

Спажыўцы часта лічаць, што калі ўрад накладае падатак на 
нейкі тавар, дык цана гэтага тавару неадкладна вырасце на 
велічыню падатку. Звычайна гэта не так. Паглядзіце, што 
можа адбыцца, калі на віно будзе накладзены падатак у 1 фунт 
за бутэльку. Калі б на 1 фунт павялічылася цана, то спажыўцы 
адразу б пачалі шукаць замену — піва, моцныя ці 
прахаладжальныя напоі. Прадаўцы віна, занепакоеныя роўнем 
продажу, могуць знізіць цэны. Іншымі словамі, яны бяруць 
частку падатку на сябе. Так што тут падатак падзяляецца паміж 
пакупнікамі і вытворцамі віна. 

Гэтая сітуацыя аналізуецца на мал. 2.43. Першасная цана 
бутэлькі віна была 2,50 фунта, і прадавалася 25000 бутэлек. 
Падатак у 1 фунт мог падняць цану да 3,50 фунта. Аднак, як вы 
бачыце, гэта не так; новая раўнавагавая цана — 3,10 фунта, 
колькасць прададзеных бутэлек — 21000. Так што спажывецкая 
цана вырасла на 60 пені. Вытворца атрымлівае цяпер 3,10 
фунта, але 1 фунт ён павінен выплаціць у якасці падатку, і таму 
канчаткова атрымлівае 2,10 фунта, г.зн. на 40 пені менш, чым 
дагэтуль. Значыць, падатак размеркаваўся наступным чынам: 
60 пені плоціць спажывец, а 40 пені вытворца. На мал.  2.43 ВС 
выплочвае спажывец, а CD – вытворца. 

Ці можаце вы 
вызначыць велічыню 
даходу, які атрымае 
дзяржава? Гэта — 
велічыня падатку (1 фунт), 
памножаная на колькасць 
прададзеных адзінак 
тавару (21000). 

Велічыня часткі 
падатку, якая 
накладаецца на 
пакупніка, залежыць ад 
эластычнасці попыту і 
прапановы: чым больш 

неэластычны попыт, тым большай будзе частка падатку, якую 
выплочвае спажывец. Разгледзьце, што адбылося б на мал. 2.43, 
калі б крывая попыту была вертыкальная. Цана вырасла   6   да   
3,50   фунта,   і   падатак   цалкам   выплочваўся   б 

спажыўцом.  Чым больш эластычны попыт,  тым меншую 
частку падатку вытворца будзе перакладаць на спажыўца. 

СУБСІДЫІ. Часам урад субсідуе вытворчасць, даючы 
вытворцам пэўную суму грошай за кожную прададзеную 
адзінку тавару. Так рабілася з многімі 
сельскагаспадарчымі прадуктамі ў Вялікабрытаніі да яе 
ўваходжання ў ЕЭС. Выгады субсідыі падзяляюцца паміж 
вытворцам і спажыўцом. Гэты падзел, зноў жа, залежыць 
ад эластычнасці попыту. На мал. 2.43 $2 адлюстроўвае 
ўплыў субсідыі ў 1 фунт на адзінку тавару. У гэтым 
выпадку цана зніжаецца да 2,10 фунта, і спажывец 
атрымлівае 40 пені, а вытворца — 60. Хоць субсідыі можна 
разглядаць як падтрымку неэфектыўных галінаў 
вытворчасці, яны не разбураюць раўнавагі (гл. таксама 
раздзел 12). 

ПАДАТКАВЫЯ ПАСТУПЛЕННІ ЎРАДА. Калі ўрад 
спрабуе падняць паступленні, ён павышае падаткі на тыя 
тавары, што маюць неэластычпы попыт. Калі б урад 
падвысіў падаткі на тавары, што маюць эластычны попыт, 
то паступленні зменшыліся 6. Мал. 2.44 ілюструе гэта ў 
спрошчанай форме, апускаючы крывыя прапановы. Калі 6 
падатак на графіку (а) павысіўся з 10 да 20 фунтаў за 
адзінку тавару, падаткавыя паступленні выраслі б з 100 да 
180 фунтаў. А на графіку (б) такое самае павышэнне па 

датку змяншае паступленні з 30 да 20 фунтаў. Такім чынам, 
можна вывесці, што калі ўрад хоча павялічыць падаткавыя 
паступленні ад тавараў з эластычным попытам, то найлепш 
тады знізіць падатак. Гэтая выснова пацвярджаецца тым 
фактам, што брытанскі прэм'ер-міністр XIX стагоддзя Роберт 
Піл (Robert Peel) знізіў падаткі на імпарт многіх тавараў і, 
такім чынам, значна павысіў паступленні ў дзяржаўную 
скарбонку. 

ПРАБЛЕМЫ АНАЛІЗУ ПОПЫТУ I ПРАПАНОВЫ 

У двух апошніх параграфах мы разгледзім асобныя 
недахопы аналізу попыту і прапановы і падкажам некаторыя 
спосабы іх выпраўлення. Студэнту неабходна памятаць пра 
гэтыя праблемы, але больш дэталёвае іх вывучэнне — справа 
далейшага курсу эканамічнай тэорыі. 

ПАРАЎНАЛЬНАЯ СТАТЫКА. Аналіз попыту і 
прапановы, які мы дагэтуль разглядалі, быў звязаны з 
фармаваннем раўнавагавай цаны. Любая змена рынкавых 
умоваў прыводзіла да новай раўнавагавай цаны. Напрыклад, 
аналіз прадказвае, што рост прапановы абумовіць новую 
раўнавагу пры больш нізкай цане і пры большай колькасці 
прапанаванага тавару (гл. перад тым). Мы прыходзім да такой 
высновы, параўноўваючы адну статычную раўнавагу з іншай. 
Гэты метад аналізу называецца, адпаведна, "параўнальная 
статыка". 

У гэтым раздзеле ўжо падкрэслівалася, што фактар часу 
можа ўздзейнічаць на фармаванне цэнаў. А ў такім выпадку 
нам патрэбна тэорыя, якая растлумачыць рух цэнаў з улікам 
часу. Такія дзеянні называюцца "дынамічны аналіз". 3 
дапамогай дынамічнага аналізу мы сапраўды выяўляем, што 
рынак можа ўвогуле не быць у стане раўнавагі. Гэта, аднак, не 
азначае, што мы адкінем аналіз параўнальнай статыкі. 
Параўнальная статыка вельмі карысная для вытлумачэння 
зменаў на рынку, яна аснова нашага разумення сілаў, што 
дзейнічаюць на ім, і яе прадказанні часта правільныя. 

ЗНОЎ... CETERIS PARIBUS. На працягу ўсяго гэтага 
сшытка кнігі падкрэсліваецца: мы можам прыйсці да пэўнай 
высновы толькі пры ўмове, што ўсе іншыя фактары застаюцца 
нязменнымі, а разглядаецца толькі адзін фактар за раз. 
Паспешнай рэфлексіяй будзе сказаць, аднак, што ў рэальнасці 
не бывае, каб усе іншыя фактары  заставаліся нязменнымі;  у 
рэальнасці  попыт на пэўны 

тавар ёсць вынік уздзеяння цаны, даходаў, густаў, цаны 
на іншыя тавары і дзесяткаў іншых фактараў, што 
дзейнічаюць адначасова. Калі б мы абмежаваліся 
аналізам толькі параўнальнай статыкі, то, напэўна, 
прыйшлі б да становішча, паказанага на мал. 2.23, дзе 
крывыя попыту і прапановы рухаюцца ўверх і ўніз 
адначасова. Таму калі мы хочам увайсці ў рэальны свет 
эканамічных дзеянняў і прадказанняў, то павінны 
авалодаць такім метадам аналізу, які дазволіць нам 
спалучыць разам усе фактары, але пры гэтым таксама 
выявіць самастойны ўплыў кожнага фактару. 

 
Пільны студэнт, аднак, заўважыў, што мы ўжо 

вызначылі колькасна некаторыя з гэтых зменных. 
Напрыклад, мы ведаем прыроду сувязяў паміж попытам і 
даходам і можам паказаць гэта як каэфіцыент даходнай 
эластычнасці. Праблема, аднак, ускладняецца ўплывам на 
цану такіх з'яваў, як густ і якасць. Якасць тавару вельмі 
складана вызначыць колькасна, але яна, безумоўна, вельмі 
важная і неабходна ўлічваць уплыў зменаў якасці на попыт. 

ЭКЗАГЕННАЯ I ЭНДАГЕННАЯ ЗМЕННЫЯ. 
Фактары, якія ўплываюць на цану, можна падзяліць на 
экзагенныя і эндагенныя. Эндагенныя зменныя — гэта такія 
фактары, што тлумачацца ўнутры тэорыі; напрыклад, 
тлумачэнне таго, як змены цаны ўплываюць на попыт, 
выяўляюцца ўнутры тэорыі попыту. Экзагенныя зменныя 
— гэта такія фактары, што выяўляюцца паза тэорыяй. 
Напрыклад, надвор'е напэўна ўплывае на попыт на 
марозіва, і мы павінны браць яго пад увагу; аднак гэта 
экзагенная зменная, бо хоць яна ўплывае на попыт на 
марозіва, адваротнага ўплыву тут няма. 

Экзагенная зменная, якая з сумнай паўтаральнасцю 
разбурае прагнозы, — вайна. Большая частка прагнозаў 
пачатку 1970-х гадоў аказалася вельмі недакладнай, 

бо не была здольная прадказаць арабска-ізраільскі канфлікт 
1973 года. Інфляцыя таксама можа разглядацца як экзагенная 
зменная. Калі, напрыклад, мы спрабуем прадказаць цану 
тавару ў наступным годзе, прыблізнае вызначэнне роўню 
інфляцыі будзе важным фактарам. Аднак у бальшыні 
выпадкаў цана пэўнага тавару мае вельмі малы ўплыў на 
агульны ровень цэнаў. (Гэта было б не так, калі б мы 
стварылі макраэканамічную мадэль эканомікі для ўрадавай 
палітыкі. У гэтым выпадку можна сказаць, што ровень 
інфляцыі ў значнай меры залежыць ад палітыкі ўрада і будзе, 
такім чынам, эндагенным фактарам.) 

3 таго, што вы зараз даведаліся, вынікае: на цану тавару 
ўздзейнічае ўсё на свеце. Напрыклад, можа існаваць далёкая 
сувязь паміж цаной на шарыкавыя асадкі і попытам на 
марозіва. Аднак яна такая няпэўная, што мы можам 
праігнараваць яе. Выбіраючы фактары, якія маюць істотны 
ўплыў на рынак, мы зможам пабудаваць мадэль таго, як гэты 
рынак дзейнічае. 

ДА ДЫНАМІЧНАЙ ТЭОРЫІ РЫНКАВЫХ ЦЭНАЎ 

ТЭАРЭМА ПАВУЦІНЫ. Мы можам развіць простую 
дынамічную тэорыю рынкавай цаны, скарыстаўшы тэарэму 
павуціны. Давайце згадаем прыклад на старонцы, дзе 
гаварылася пра эфект спазненняў. Мы звычайна канстатуем, 
што прапанова — гэта функцыя цаны, якую магчыма 
запісаць як St = f(Pt), дзе t — перыяд часу, які мы разглядаем. 
Аднак ужо было прадэманстравана, што для некаторых 
тавараў, асабліва сельскагаспадарчых, менавіта цана на 
першым этапе вызначае прапанову. Напрыклад, фермеры 
будуць арыентавацца на цану гэтага года, каб вызначыць, 
колькі аўса пасеяць у наступным годзе. Таму мы можам 
запісаць: St = f(Рt-1 ), г. зн., што прапанова ў перыяд St ёсць 
функцыя цаны папярэдняга перыяду ( Рt-1) . 

Давайце прасочым уплыў, які гэта можа мець на 
рынкавую сітуацыю. На мал. 2.45 P і Q рэпрэзентуюць 
раўнавагавае становішча для рынку аўса. 

Дапусцім, што ў першы год ураджай з якой-небудзь 
прычыны меншы за чаканы, і прапанова роўная Q1 (А). Тады 
цана роўная Р1. Вы бачыце, што па гэтай цане фермеры 
хацелі б паставіць Q2(В) і ў наступным годзе пасеюць 
менавіта столькі. Аднак вы бачыце, што колькасць Q2 можна 
прадаць толькі па цане P2, таму 

цана зніжаецца да 
гэтага роўню (С). 
Нізкая цана прымушае 
фермераў пасе 
яць менш аўса, так 
што вырасцяць яны 
толькі Q3 у наступным 
годзе, а недахоп 
прапановы павысіць 
цану да Р3. Высокая 
цана Р3 заахвоціць 
фермераў сеяць 

больш, і г. д. 3 
графіка відаць, адкуль 
тэарэма павуціны 
атрымала свой назоў. 

Таму калі мы дапускаем спазненне, то можам унесці ў 
сістэму нестабільнасць ці нават перманентнае парушэнне   
раўнавагі. Мал.   2.45   ілюструе   дывергентную, ці 
нестабільную, павуціну. Яна такая, бо крывіня крывой 
прапановы меншая, чым крывіня крывой попыту. Іншыя 
магчымасці праілюстраваны на мал. 2.46. На графіку (а) вы 
бачыце канвергентную, ці стабільную, павуціну. У гэтай 
сітуацыі любое парушэнне раўнавагі зменшыцца і, пры 
роўнасці іншых фактараў, раўнавага цаны будзе дасягнутая. 
Гэта адбываецца, калі крывіня крывой прапановы большая 
(больш стромкая) за крывіню крывой попыту. Графік (б) 
паказвае, што можа здарыцца з больш складанымі крывымі. 
Гэта так званыя нелінейныя ваганні. Ваганні нарэшце 
стабілізуюцца, калі абсалютная крывіня крывых DD і SS 
зробіцца роўнай. Калі цана і колькасць працягваюць вагацца 
вакол вялікага прастакутніка на мал. 2.46 (б), то гэта будуць 
сталыя ваганні. 

Гэтыя прадказанні могуць здацца дзіўнаватымі, але яны 
былі раскрытыя на практыцы назіраннямі прафесара Езэкіля 
(Ezekiel) за цыклам "кукуруза — свінні" ў ЗША. Нізкая цана 
на кукурузу змусіла фермераў пераключыцца на гадоўлю 
свіней, і таму кукуруза зрабілася дарагой, а свінні таннымі. 
Гэта ўжо змусіла фермераў вярнуцца да кукурузы і г. д.  
Прыродная нестабільнасць некаторых сельскагаспадарчых 
рынкаў — адна з прычынаў таго, што ўрады ўмешваюцца ў 
рынкавыя праявы дзеля дапамогі фермерам. 

 



235 

 

  
Мал. 2.46. Іншыя віды павуціны (а) Стабільная, ці 

канвергентная, павуціна. (6) Павуціна лінейных ваганняў 

 

 

ФАКТАРЫ, ЯКІЯ МАДЫФІКУЮЦЬ ПАВУЦІНУ. 
Ёсць некалькі фактараў, якія мадыфікуюць працягласць 
ваганняў на рынку і звязаны з тэарэмай павуціны. 

   
а) Вытворцы вучацца на вопыце і не мяняюць сваіх 

паводзінаў да той ступені, што прадказваецца тэарэтычна. 
б) Мы разглядалі толькі спазненні на адзін перыяд. 

Расцягну тыя спазненні мадыфікуюць павуціну на іншы 
лад. 

в) Павуціна залежыць ад фактычнай прапановы, 
роўнай планаванай прапанове. Як мы папярэдне 
адзначалі, непланаваныя адхіленні ў прапанове могуць 
здарацца. Гэта зноў жа будзе мадыфікаваць павуціну, 
змяншаючы ці павялічваючы яе эфект. 

г) Цэны могуць быць нягнуткія, і тады яны мяняюцца 
надта павольна, каб прывесці да значных зменаў у 
прапанове. 

Разгледзеўшы ўсе гэтыя палажэнні, мы можам 
сцвярджаць, што некаторыя рынкі па сваёй прыродзе 
нестабільныя. 

РЫНКАВЫЯ ЦЭНЫ — ПАСТСКРЫПТУМ 

Гэты раздзел завяршае агляд цэнавай сістэмы. Нам 
няма патрэбы развіваць тэорыю попыту далей, але 
прапанову мы мусім разгледзець падрабязней. Перад тым 
як рабіць гэта, спынімся яшчэ раз на некаторых 
асаблівасцях рынкавых цэнаў. 

РЫНКАВЫЯ ЦЭНЫ ЭФЕКТЫЎНЫЯ. Канкурэнтныя 
рынкі эфектыўна і танна прапануюць тое, чаго хочуць людзі. 
Аднак неабходна памятаць, што даход размяркоўваецца 
няроўна і цэнавая сістэма не можа зрабіць нічога, каб 
выправіць гэтую няроўнасць. Да таго ж мы ўжо памятаем, што 
"эфектыўная" цэнавая сістэма, калі яна не кантралюецца, можа 
спарадзіць такія праблемы, як забруджванне навакольнага 
асяроддзя. (Уплыў рынкавых цэнаў на дабрабыт разглядаецца 
ў раздзеле 25.) 

СІСТЭМА АЎТАМАТЫЧНАЯ. Залішне давяраюць таму 
факту, што намеры наконт прапановы » — нібыта 
аўтаматычныя, а прыстасаванне да зменаў ва ўмовах попыту 
адбываецца без удзелу цэнтральных каардынацыйных 
органаў. Трэба быць асцярожным і не ўраўноўваць 
"аўтаматычнае" з "добрым". Некаторыя рэкі затапляюць 
наваколле аўтаматычна кожны год, аднак мала хто з людзей 
сцвярджае, што мы з гэтым нічога не можам зрабіць; таксама 
можа быць неабходным рэгуляванне "аўтаматычнага" 
механізму цэнаў. Можна сказаць, што ўмяшанне ў цэнавы 
механізм часта вядзе да непажаданых пабочных эфектаў, але 
сацыяльныя ці палітычныя прычыны ўмяшання ў дзейнасць 
рынкаў здольныя пераважыць эканамічныя хібы. 

УМЯШАННЕ МАНАПОЛІЯЎ. Адно з асноўных 
дапушчэнняў рынкавай сістэмы тое, што ёсць вялікая 
колькасць вытворцаў, якія канкуруюць адзін з адным. У 
многіх галінах цяперашняй індустрыі такога не сустрэнеш. 
Існаванне манаполіі ў той ці іншай прамысловасці можа мець 
вынікам высокія цэны і неэфектыўнае выкарыстанне рэсурсаў. 
Наступныя раздзелы кнігі працягваюць разгляд структуры 
рынкаў і ўплыў умяшання манапалістаў. 

НЯВЕДАННЕ. Многае ў аналізе попыту і прапановы 
дапускае, што спажыўцы цудоўна ведаюць рынак. Насамрэч 
гэта не так, і няведанне служыць галоўным прадметам 
крытыкі эфектыўнасці рынкавага механізму. 

ВЫСНОВЫ 

1. Рост ці зніжэнне попыту ці прапановы зрушыць крывыя 
DD і SS адпаведна ўправа ці ўлева. Калі мы будзем трымацца 
прынцыпу ceteris paribus, дык будзем мець толькі чатыры 
асноўныя змены, якія могуць адбыцца з раўнавагай. 

2. Час можа ўплываць на здольнасць прапановы 
рэагаваць на змены попыту. 

3. Любое ўмяшанне ўрада ў раўнавагу цэнаў напэўна 
тоіць у сабе непажаданыя пабочныя эфекты, якія часта 
вядуць да вынікаў, процілеглых тым, на якія разлічваў 
урад. Пабочныя эфекты ўмяшання спрыяюць узнікненню 
чорнага рынку. 

4. Сфера дзеяння ўскоснага падатку будзе вызначацца 
эластычнасцю попыту і прапановы тавару. 

5. Недахопы аналізу попыту і прапановы лімітуюць яго 
карыснасць. 

6. Тэарэма павуціны прагназуе для некаторых рынкаў 
сталае парушэнне раўнавагі. 

Пытанні 

1. Наступная інфармацыя датычыць попыту на апельсіны і 
прапановы іх. 

 

Цана (фунты за 
скрыню) 

Патрабаваная колькасць 
(скрыняў у тыдзень) 

Прапанаваная колькасць 
(скрыняў у тыдзень) 

8 500 1700 
7 800 1200 
6 1100 700 
5 1400 200 
4 1700 0 
 

а) Вызначце раўнавагавую цану і колькасць. 
б) Фермеры, якія вырошчваюць апельсіны, належаць 

да субсідаванай сістэмы АСП; ім гарантавана цана 7 
фунтаў за скрыню. Якія верагодныя наступствы гэтай 
палітыкі? 
в) Дапусцім, што ў першаснай сітуацыі попыт 

павысіўся на 50% пры ўсякай цане. Якой цяпер будзе 
раўнавагавая цана? 

® "Зніжэнне попыту вядзе да зніжэння цаны". "Зніжэнне 
цаны вядзе да павышэння попыту." Узгадніце гэтыя 
сцверджанні. 
У ліпені 1987 года цана тавару X была 700 фунтаў, і 

спажыўцы патрабавалі 60 адзінак. У ліпені 1988 года цана 
тавару X была 800 фунтаў, і спажыўцы патрабавалі 80 
адзінак. Пакажыце, што гэтыя назіранні стасуюцца з 
аналізам попыту і прапановы. 

® Ёсць інфармацыя пра эластычнасць попыту на тры 
тавары X, Y i Z. Для тавару X £V=2, для тавару У £V=1, a 
для тавару Z Ed=0,75. Кожны тавар абкладзены падаткам 
на продаж — 15%.  



мінулым годзе падатковыя паступленні былі наступныя: 
тавар X = 200 мільёнаў фунтаў; тавар Y = 100 мільёнаў 
фунтаў; тавар Z = 300 мільёнаў фунтаў. У гэтым годзе ўрад 
збіраецца павялічыць агульную суму паступленняў ад 
падатку на продаж гэтых тавараў да 700 мільёнаў фунтаў. 
Што маглі б вы параіць ўраду? 

5. Чаму цана на некаторыя тавары нестабільная па сваёй 
пры-родзе? 

6. Параўнайце ўплыў ускоснага падатку на рынку 
персікаў з падобным падаткам на рынку бульбы. [ЗП] 

7. Для тавару К крывыя попыту і прапановы лінейныя, 
калі DD = Y = 10 - х, a Ss = Y = 1 + 2x. Дапусцім, што St = 
f(Pt-1). Калі колькасць вырабленага ў перыяд 2 была Os = 1, 
якой будзе цана і прапанаваная колькасць тавару К у 
перыяд 3? 

Пытанні паводле інфармацыі А  

РЭФАРМАВАННЕ АСП 
Наступны ўрывак узяты з газетнага артыкула пачатку 1988 года. 

ПЕРАМОВЫ Ў БРУСЕЛІ ЗНОЎ ПРАВАЛІЛІСЯ 

Міністры зноў вярнуліся з Бруселя, не дасягнуўшы згоды наконт 
сельскагаспадарчай перавытворчасці. Лабірынт цяжкасцяў сістэмы па-ранейшаму 
бянтэжыць выпадковых назіральнікаў. 

Еўрапейская камісія падала ідэю "зямля пад папарам". Гэта была адна з 
чатырох магчымасцяў выбару, прапанаваных для змяншэння гораў збожжа, а разам 
з імі і гораў грошай, якіх вымагае захаванне гэтага збожжа. Цяперашні рэзерв, 15 
мільёнаў тонаў, калі не зрабіць захадаў, дасягне да 1991 года 80 мільёнаў тонаў. 

Іншыя магчымасці — гэта зніжэнне цаны для фермераў, сістэмы квотаў і 
"адносная сістэма падаткаабкладання", згодна з якой фермеры плоцяць падаткі за 
перавытворчасць. 

Міністр сельскай гаспадаркі Вялікабрытаніі Майкл Джоплінг (Michael 
Jopling) першы спрабаваў пераканаць сваіх калегаў па Еўракамісіі абмеркаваць 
"змяншэнне". Паводле гэтай схемы фермерам будуць плаціць, каб тыя не 
вырошчвалі збожжавыя, напрыклад, на 10% пасяўной плошчы. 

Нацыянальны прафсаюз фермераў дамагаецца прыняцця іншай схемы. 
Прафсаюз даводзіць, што згодна з схемай добраахвотных дзеянняў фермеры 
будуць пакідаць пад папар свае найменш урадлівыя землі. 

Прафесар Колін Спэдынг (Colin Spedding), дырэктар Цэнтра 
сельскагаспадарчай стратэгіі Рыдзінгскага універсітэта, кажа: "Людзі заўсёды 
лічаць, што фермерам плоцяць занадта шмат за іх тавар. Калі мы цяпер будзем 
плаціць ім за тое, каб яны нічога не выраблялі, дык сама ідэя ўпадзе, як алавяная 
куля". 

1. Што, згодна з логікай артыкула, можа здарыцца з 
запасамі збожжа ў наступныя колькі гадоў? 

2. З дапамогай графіка растлумачце, як АСП 
(Агульная сельскагаспадарчая палітыка) Еўракамісіі 
прыводзіць да перавытворчасці збожжа, пра якую 
гаворыцца ў артыкуле. 

3. З дапамогай графіка растлўмачце, як розныя 
прапановы, згаданыя ў артыкуле, могуць зменшыць 
перавытворчасць. 

4. Апішыце схему падтрымкі сельскай гаспадаркі, 

якая б не вы клікала парушэння раўнавагі ад цяперашняй 
палітыкі. 

5. Ці эфектыўна выкарыстоўваюцца 
маларэнтабельныя землі пры наяўнай схеме падтрымкі 
Еўракамісіі? Растлумачце, чаму вы карыстанне пад папар 
20% зямлі не прывядзе да 20%-нага зніжэння ўраджаю. 

 
Пытанні паводле інфармацыі Б  
ДЭВАЛЬВАЦЫЯ РУБЛЯ Ў САВЕЦКІМ САЮЗЕ 
Прачытайце артыкул Джонатана Стыла (Jonathan  Steele), які з'явіўся 

ў газеце Guardian за 26 кастрычніка 1989 года. 

Савецкі Саюз у дзесяць разоў панізіў курс рубля параўнальна з далярам пры 
некаторых аперацыях. Гэта была рашучая спроба перамагчы расквітнелы чорны 
рынак. 

Моцная дэвальвацыя, што ўступае ў сілу першага лістапада, — сур'ёзны ўдар 
па савецкіх грамадзянах, якім патрэбна цвёрдая валюта, каб ездзіць за мяжу. 

Пакуль што невядома, якую карысць з гэтага будуць мець замежныя турысты 
і замежныя грамадзяне, што жывуць тут. 

Кароткае, на чатыры абзацы, паведамленне афіцыйнага агенцтва навінаў 
ТАСС сцвярджае, што Дзяржбанк СССР пастанавіў "абслугоўваць савецкіх і 
замежных грамадзянаў". Але ў паведамленні нічога дадаткова не тлумачыцца 
наконт замежных турыстаў ці замежных грамадзянаў, якія жывуць у гэтай краіне. 

Савецкія грамадзяне, якія едуць за мяжу, вымушаныя будуць плаціць 6 
рублёў 28 капеек за даляр, а не 6065 капеек, як яны плоцяць цяпер.     

Ім было дазволена вывозіць да 200 даляраў пры высокім курсе рубля. 
Цяпер, калі спадар Гарбачоў пачаў праграму рэформаў і шмат савецкіх 

грамадзянаў змаглі выязджаць за мяжу, рэзервы цвёрдай валюты ў краіне сталі 
змяншацца. 

Новы курс зробіць паездкі за мяжу раскошай, а таксама прыцягне вялікую 
частку ліквідных сродкаў, што знаходзіцца на руках грамадзянаў. 

Для замежных уладальнікаў цвёрдай валюты афіцыйны курс быў проста 
смешны, як прызнала ўчора афіцыйная газета "Известня" ў сціслым каментары. 

"Калі бізнесмен мог неафіцыйна атрымаць 10000 рублёў за 1000 даляраў, а 
не 600 рублёў паводле афіцыйнага курсу, спакуса мяняць грошы на чорным рынку 
была вельмі высокая", — пісала газета. 

Дэвальвацыя — "больш чым рашучая мера", — пісалася ў ёй далей. 
Кіраўнікі высокага рангу ў Дзяржбанку ніяк не каментавалі гэты крок, але 

ўсе лічаць, што новы курс будзе дзейнічаць для наяўных разлікаў з савецкімі і 
замежнымі грамадзянамі. 

Было незразумела, ці зменіць гэта ўсю сістэму, калі замежныя грамадзяне 
павінны за якія-небудзь паслугі плаціць у рублях, абмеНьваючы іх паводле 
цяперашняга курсу. Гэта такія плацяжы, як аплата пражывання ў гатэлях і арэнда. 
Незразумела таксама, як гэта адаб'ецца на замежным гандлі. ТАСС паведаміла, што 
надалей рубель будзе мець два абменныя курсы. 

"Спецыяльны курс рубля будзе публікавацца штомесяц разам з афіцыйным 
курсам Дзяржаўнага банка ў газеце "Известня" перад уступленнем гэтых курсаў у 
сілу", — гаворыцца у паведамленні ТАСС. 

Дэвальвацыя — толькі невялікі крок да поўнай канверсаванасці рубля, якую 
спадар Гарбачоў абвясціў канчатковай мэтай. 

Гэта першае афіцыйнае прызнанне таго, што папярэдні афіцыйны абменны 
курс быў нерэальны. 

Разгледзьце наступныя пытанні: 
1. 3 дапамогай графікаў попыту і прапановы 

растлумачце існаванне чорнага рынку замежных валютаў у 
СССР перад зменамі, пра якія пішацца ў артыкуле. 

2. Дапусцім, што абменны курс перад дэвальвацыяй 
быў 60 капеек за даляр, а таксама што новы курс — 6 
рублёў 26 капеек правільны  абменны  курс.   
Прадэманструйце такія змены  з дапамогай графіка. 

3. Які, па-вашаму, будзе ўплыў апошніх зменаў ва 
Усходняй Еўропе на рэжым абменнага курсу ў гэтых 
краінах? 

 
 


